
Khris’  Suangphum
Suangphum lepkhitsa loungal suangphum dang kuamah in a lem theita kei, huai suangphum Jesu Khrist ahi - 1 Kor. 3:11

KUM 2018 ETKIKNA
- JamsonSutzopna...

Pergamam a Saptuam mahbang in ei ah kisik diing bang a om a? Kum 2018 bulpatthak diing hilechin na bawlthak 
diing a hoih bangzah a om dia? Saptuam a dia na thilhih leh na nasepdan ah na lung a tung hia? Saptuam a diing 
a na contribution huntawk hi in na ngaihtuah hia? Biaknate leh Saptuam vai a thilhih leh kalsuannate ah nang 

leh nang na kipakta hia? Hiaite ah Jesu’n na nasepdan leh kalsuandan hon kipahpih huntawk diing in na gingta hiam?
Thaiatira a Saptuam mahbang a nang mah mimal ah zawlnei taklou ompihden na hi hiam ki-enkik thak in. Hiai toh 
kisai a na panlakdan Jesu’n hon kipahpih diam? Ephesa a Saptuam omte hiai thu ziak in Jesu’n a phat a, himahleh hiai 
thu ziak mah in Pergamam a Saptuam ana dem hi.

	 Sardis khua a Saptuam bang a I khristian hinkhua 
a ihmu maimai I hih hia? Sinapi a hing minpu na hi hiam 
kivelthak in. Jesu nung I zuihna a I hmu a phawn ngai 
maimah I hih in zaw ahoihkei diing. Laodicea a Saptu-
amte bang a lum lah lumlou vot lah votlouh I hihkhak 
diing thilh lauhuaipi ahi. Khalam a Migenthei, zawng, 
hehpihhuai, mitdel leh vuaktang hinapi in ka hausa, ka 
kiningching, bangmah ka tasamkei a chi uh. Hiai dan I 
hihlouhna diing in I hun zatsate velkik thak lehang I chi 
ahi.
	 Kum 2018 a mi bang chibang mi I hi a chih 
kivelthak in kingaihtuah thakni. Jesu a diing a hing hi a I 
kikoihlai a ei a diing kia a hingkha I hi maimah hia? I Lai-
siangthou in bel hi chin a chi, “I hin in leng I sih in leng 
Jesu a dia hing a si I hi.” Kum khat sung I zatna ah Saptu-
am a diing in bang phatuam I semkha a? Saptuam hoihna 
diing, kipumkhatna  diing leh masawnna diing in bang 
thilphatuam I semkha a? Ahihkei leh Saptuam kipumkha-
tna susetu leh lamdaltu ka hikha hiam? Thu kigenkhiate 
leh a gentute kalh zawng kia a nasem? Saptuam thilhilhte 
soisel a phunna diing zawng unau khat ka hikha hiam?

	 Pathian toh I kizopna bang a chi a? A khan sem-
sem diing ahi. Na hinkhua ah na omdan leh gamtatte in 
Pathian ta na hihna bangzah a langsak a? Na vaak mite 
muhtheih diing in bangzah in a taang a? (Matthai 5:14-
16). Lohnuai a khuh maimah I hihiam kivelthak ni unau.

	 Theipi kung huut gentehna apan zillai la in 
kivelthak ni. “Huaikhit in Jesu’n hiai gentehna a gen a: Mi 
khat in a grephuan ah theipi kung khat anei hi. Huai ah a 
gah ava zong a, himahleh bangmah a mukei hi. Huchi in 
aman grephuan kemtu kiang ah en in tu kum thum sung 
hiai theipikung ah gah ka hong zongzel a, bangmah ka 
mukei hi. Phukmai in! Ba lei nehek lel dia hawi diing I hia? 

A chi hi. Aman pu, tu kum lel beek omsak lai ni, a kiimvel 
ah lei ka toukuak dia, leihoih in ka vuk diing. Kumnawn 
a ahong gah leh ahoih ahi dia, a gahkei lebel na phuk na 
diing chi in a dawng hi” (Luke 13:6-9).
	 Huan neitupa’n kum thum sung gah lamen in 
ava vil gige. A gah muh diing omloutak in phuk diing in 
thutanna a bawl hi. Tuabang mah in Pathian in ei pan gah 
ahon lamen. Gah muh kilamen in ahon vil gige. A lamet 
gah ina suankei mahmah in zaw phuk diing lak ah I telkha 
diing. “Ba lei nehek lel dia hawi diing I hia?” chih I lung-
tang ah hong ging gige leh I chi ahi.

	 Bangteng hileh, huan kempa’n kumkhat enk-
helai diing in ana ngen hi. Tuabang mah in eite hun leh 
kumte piak in I omlai uh. I diklouhna leh chitlouhnate 
kibawlthakna hun diing piak in I om. Hiai hunte ah gah 
sawm ni. Jesu’n hichin a chi, “Kei a guipi ka hi a, nou a hi-
angte na hi uh, Kuapeuh kei a a-omgige a, kei leng amah 
a ka om gigena, huai mah tuh tampi in agah naak, kei-
mah lou in lah bangmah na hihthei ngalkei ua” (Johan 
15:5).
	 Gahsuanna diing in Jesu mah poimoh hi. Jesu I 
chih chiang in bang dang hilou in a thupiakte ahi. Jesu 
thupiakte mah chitinten lou in gah I suang theikei diing. 
Kingainiam a eimah sang a midangte hoihsa zaw diing in 
Jesu’n ahon sinsak a, amah bang a kiniamkhiak diing a 
sinsak in I om uhi (cf.Phil.2:3-11). Gah suanna diing a poi-
moh penpen tuh Jesu neihna ahi.

	 Atawppen in kum 2019 tuh Saptuamte a diing 
in biakna limsak kum hong hihenla, Pathian a dia nasep 
kum, kitun ding kum, unaute iitna kum, pichin kum leh 
tanchinhoih puanzak kum hong hi hen. Huan, tutmun lel 
a Saptuam vei kum hikei hen.



BIAKNA PROGRAM
Toupani’ 6/1/2019

Hun-uk thumna	 : Janglet
Lapi	 : Pausuanlian
Thilpiak	 : Ginlian
Theihgigena	 : Thongginlian
Thugen	 : Jamson
Thumna	 : Thonggin

BIAKNA PROGRAM
Kiginni 13/1/2019

 Hun-uk thumna	: Kamkhenthang
Lapi	 : L. James
Thugen	 : Gin Samuel
Thumna	 : Pauliansiam
Amun: UCI Building.

Sector - 6, RK Puram

 BIAKNA PROGRAM
Toupani’ 13/1/2019

Hun-uk thumna	 : Kamkhenthang
Lapi	 : L. James
Thilpiak	 : Dongkhanlian
Theihgigena	 : Kamkhenthang
Thugen	 : Jamson
Thumna	 : Chinlunmang

Toupani’ Thilpiak  
(30/12/2018) - ` 25,471/- 

CHURCH OF CHRIST, DELHI

FINANCIAL REPORT, 
December - 2018

1. Opening bal.		 1,76,624.32
2. Total Recv. 		  1,47,389.00
3. Grand Total		 3,24,013.32
4. Total Expdt.		 1,97,877.00
5. Closing Bal.		  1,26,136.32

ZIN LEH TUNG
	 W Innsung vai poimoh tuamtu-
am ziak a Lamka lam a zin unaute Li-
annem leh Daniel-te kal paita Toupani 
in damtak in Delhi hongtung ki-
knawnta uhi. Amaute dam a hongtun 
theihman un i kipak uh. 

	 W Unaupa Pauminlun leh unaunu 
Biaki-te nuta kal paita nilaini in Lam-
ka lam ah ana zinkhia uhi. Sawt om-
lou a hongkiknawn pah diing hi in 
thutut kingah hi.

	 W Kal paita Seppatni in uanupa 
Khamlianmang-te innkuan in leng 
Lamka lam zuan in honna paikiksan 
nawnta uhi. 

BUSINESS MEETING OM
	 W Zan kiginni zinglam dak 11 in 
unaupa Janglet inn mun ah Saptuam 
business meeting neih in om. Thupo-
imoh tampi banah tukum sung a 
Saptuam sep leh bawl diing a bikh-
iaksate hun leh ni diing bikhiakna om 
hi. Nitaklam dak 3 vel in meeting tho-
vengtak a zoh in om hi. Inntekte’n 
buh leh meh limtak a hon vaak uhi.

USHER THAK DIINGTE
	 W Zan business meeting a Janu-
ary leh February khasung usher nna 
hon sepsak diing in unaute Jan-
ngthang, Lunsang leh Pauliansiam 
seh ahi uh. Thuman siausiau ni.

‘KHRIS’ SUANGPHUM, A WEEKLY BULLETIN FOR
THE MEMBERS OF THE CHURCH OF CHRIST, DELHI,

ON THE FIRST DAY OF THE WEEK’

Website : cocdelhi.org

Enkaitu : Jamson Guite 

       BIBLE CLASS
	 Class		        Teacher
	 Adult		  : Chinpau, Khenpi 
	 Junior		  : Timothy & Robert
	 Primary		  : H. Ngaihlun & Biaknem
	 Beginner		 : Vungngaihkim & Biakkim

T H O U G H T   O F   T H E   W E E K

PLACE OF WORSHIP
UCI Building, 

Sector - VI. RK Puram, 
New Delhi - 110022

Phone No. 9953968807

THU TUAMTUAM                        THU TUAMTUAM

Ahon neitu Amah ahih kipaak unla; Amah bete 
tengteng kipaak uhen! (1Kron. 16: 10).

PICHING PAWL
1. Robert  Guite	 ----	 87.3
2. Jamson		  - ---	 84.6
3. Pauminlun		  - ---	 81.5
4. Chingbiakkim	 - ---	 64.3
5. S. Chinpau		  - ---	 79
6. Kamkhenthang	 - ---	 78.3
7. Pausuanlian		 ----	 75.5
8. Nekkhothang	 ----	  73.2
9. Khamminthang	 ----	 70.7
10. Nemlianching	 - ---	 69.6

* Sawnna tan

PRIMARY
1. Lydia Nemthianhoih ---	 94
2. Niangbiakkim	 ---	 92
3. Khumnunsiam	 ---	 90
4. Paulalsiam		  ---	 89
5. Chinmuanlal	 ---	 81.5
6. Thanggoulam	 ---	 69
7. Isha Pahuja		  ---	 47

JUNIOR

1. Shazia		  -----	 88.5
2. Freda		  -----	 83.5
3. Hoihsang		  -----	 81
4. Nenlian		  -----	 78
5. Andrew		  -----	 58

BIGINNERS
1. Hatneihoih		  ------	 96
2. Ngainunmawi	 ------	 96
3. Thanglemlal		 -----	 95
4. Thangliansang	 -----	 95
5. Kamthiansang	 -----	  77
6. Hatngaihniang	 -----	 70
7. Ginlunmang	 -----	 70
8. Chingsuanniang	 -----	 70
9. Ginlunsang		  -----	 60

TOUPANI BIBLE CLASS  2018 KUMTAWP RESULT


